
АҢЛАТМА  
«Халык сәнгать һөнәрләре һәм кәсепләре турында» Татарстан Республикасы Законының 4 статьясына үзгәрешләр кертү хакында» Татарстан Республикасы закон проекты (алга таба – закон проекты) «Халык сәнгать һөнәрләре һәм кәсепләре турында» 2005 елның 12 гыйнварындагы Татарстан Республикасы Законын федераль законнардагы үзгәрешләргә туры китерү максатыннан эшләнгән.

2017 елның 29 июлендә «Мәдәният турында Россия Федерациясе законнары нигезләре» Россия Федерациясе Законының 39 статьясына һәм «Халык сәнгать һөнәрләре турында» Федераль Законның 4 статьясына үзгәрешләр кертү хакында» 234-ФЗ номерлы Федераль закон кабул ителде. Әлеге Федераль закон Россия Федерациясе субъектларының дәүләт хакимияте органнарының аларны финанслау федераль бюджет акчалары хисабына гамәлгә ашырыла торган халык сәнгать һөнәрләре оешмаларына (мондый оешмаларның исемлеге башкарма хакимиятнең вәкаләтле федераль органы тарафыннан раслана) ярдәм күрсәтү хокукын күздә тота. 
«Халык сәнгать һөнәрләре турында» 1999 елның 6 гыйнварындагы 7-ФЗ номерлы Федераль законның 4 статьясының 1 пункты нигезендә Россия Федерациясе Сәүдә һәм сәнәгать министрлыгы тарафыннан федераль бюджет акчалары хисабына ярдәм күрсәтелә торган халык сәнгате һөнәрләре оешмаларының Исемлеге (алга таба – Исемлек)  расланган. 

Бүгенге көнгә Исемлеккә Россия Федерациясенең 34 субъектыннан 78 халык сәнгать һөнәрләре оешмалары кертелгән. Исемлектә Татарстан Республикасыннан халык сәнгать һөнәрләре оешмалары юк. 

Закон проекты тарафыннан Татарстан Республикасы дәүләт хакимияте органнарының Исемлеккә кертелгән халык сәнгате һөнәрләре оешмаларына дәүләт ярдәмен күрсәтүгә хокукларын ныгытып кую карала. 

